
 
 
 

DOYRA-O‘ZBEK MUSIQIY IJROCHILIGIDA USUL BERUVCHI ENG ASOSIY 

CHOLG‘U 

 

Ismoil Rustamov 

Farg‘ona davlat universiteti Vokal va cholg‘u ijroshiligi kafedrasi o‘qituvchisi 

 

Annotatsiya: Mazkur maqolada o‘zbek milliy cholg‘ularini yosh avlodga 

targ‘ib qilish jarayonlari borasida fikr yuritiladi. Shuningdek bugungi kunda doyra  

cholg‘usi ijrochiligi o‘zbek milli musiqa ijrochiligida muhimligi ko‘rsatib o‘tilgan. 

Kalit so‘zlar: Doira cholg‘usi, o‘zbek xalq milliy cholg‘ulari, ijrochilik mahorati, 

ustoz-shogird an‘anasi, mahalliy uslublar, doira usullari. 

 

O‘zbekiston Respublikasi Prezidenti Sh.Mirziyoyev ta’kidlaganidek, “Musiqa 

san’ati madaniy fenomen sifatida yangi avlodni tarbiyalash va kamolga yetkazish 

borasida cheksiz imkoniyatlarga egadir”1 

Inson madaniyatini shakllantiruvchi omillardan biri – milliy musiqa bo‘lib, milliy 

musiqaning aks etishida milliy cholg‘ularning xizmati beqiyosdir.  

 Milliy cholg‘ularni o‘rganish insonga nima beradi? 

–  Milliy ruhiyat, kuchli iroda, nozik did, nafis his-tuyg‘ular, mehr-muhabbat, 

orzu-umid, go‘zallik, ezgulik, osoyishtalik, ko‘tarinki ruh beradi, o‘ziga bo‘lgan 

ishonchni oshiradi, sabr-toqatni kuchaytiradi, ma’naviyatni yuksaltiradi,  hayotni 

sevishga o‘rgatadi. Milliy cholg‘ularni ijro etilishi tom ma’noda insonni tarbiyalaydi.  

Biror bir cholg‘u asbobni o‘rganish insondan o‘ziga xos qobiliyat talab etadi. 

Biroq, ushbu qabiliyat bo‘lmagan taqdirda ham har bir insonda boshlang‘ich 

ko‘nikma hosil bo‘ladi va cholg‘ularning yoqimli ovozi kishini o‘ziga jalb etish orqali 

hech bo‘lmaganda tinglash ko‘nikmasini shakllantiradi. Bu esa, insonni 

loqaydlikdan asraydi.  

Xalqimizda “Bola boshdan” degan naql bor. Shunday ekan, bolalarni 

tarbiyalashda milliy musiqiy cholg‘ularimizni ularga o‘rgataylik, hayotiga hamroh 

qilaylik.  

Muhtaram yurtboshimiz yuqoridagi fikrlarni o‘zlarining 02.02.2022 PQ-112-

sonli qarorida aks ettirib, qaror ijrosini amalga oshirishga doir qator ko‘rsatmalar 

berdilar. 

“Aholi, ayniqsa, olis hududlarda istiqomat qiladigan fuqarolarga madaniy dam 

olish xizmatlari ko‘rsatish darajasini oshirish, respublikaning barcha hududlarida 

teatr, sirk va boshqa turdagi ommaviy-madaniy va konsert-tomosha tadbirlarini 

tizimli ravishda yo‘lga qo‘yish, madaniyat va san’at sohasida iste’dodli yosh 

ijodkorlarni izlab topish va qo‘llab-quvvatlash, ta’lim muassasalarini milliy 

cholg‘ular, musiqa darsliklari, notalar to‘plamlari va o‘quv-metodik adabiyotlar bilan 

ta’minlashning yaxlit tizimini yaratish maqsadida, shuningdek, 2022 — 2026 

yillarga mo‘ljallangan Yangi O‘zbekistonning taraqqiyot strategiyasini «Inson 

qadrini ulug‘lash va faol mahalla yili»da amalga oshirishga oid davlat dasturiga 

muvofiq: 

2022/2023 o‘quv yilidan boshlab ta’lim muassasalarida o‘quvchi va 

talabalarning musiqiy bilim va ko‘nikmalarini oshirish, ularning qalbida milliy 

madaniyatga bo‘lgan muhabbatni shakllantirish, yosh iste’dodlarni aniqlash va 

qo‘llab-quvvatlashga qaratilgan quyidagi chora-tadbirlar amalga oshirilishi”2  oliy 

ta’lim professor o‘qituvchilarida juda katta ma’sulyat yukladi.  

Doyra-o‘zbek musiqiy ijrochiligida usul beruvchi eng asosiy chol’g‘u 

hisoblanadi, nafaqat ansambl yoki orkestr ijrosini, hatto ko‘pgina yakka 

cholg‘uchilar ijrosini ham tinglash qiyin. Bunfan tashqari, doyra O‘zbekistonda eng 

ko‘p tarqalgan musiqiy chol'g‘ulardan biri hisoblanadi. Doyrani xalq ichida keng 

tarqalishida Usta Olim Komilov, G‘ofur Azimov, Qaxramon Dadayev, aka-uka 

Islomovlar, Odil Kamolxo‘jayev, Ilhom Ikromov kabi qator doyrachilarning 

xizmatlari katta. 

O‘zbek doyrasi sadolarining chet el sahnalarida sadolanishi va o‘zining 

mohirona ijrosi bilan jahon tomoshabinlari yuraklarini zabt etgan ustoz san’atkor 

Usta Olim Komilovning doyra cholg‘usi ijrosi sir asrorlarini nafaqat amaliy, balki 

nazariy-ilmiy jihatdan o‘quv qo‘llanma va darsliklar ko‘rinishida xalqimizga 

yetkazgan ustoz san’atkor Dilmurod Islomov xisoblanadi. Zamonamiz doyra 

maktabiga yangicha nafas baxsh etgan ustoz san’atkor Dilmurod Islomov o‘z 

atrofida keyinchalik kasbiga sadoqatli shogirdlar tarbiyalab xalqimiz xizmatiga 

safarbar etdi. 

Xozirgi kunda ham doyra ijrochilik maktabi bir qator mualliflik uslublar bilan 

boyidi. Ijrochilik amaliyotida bu uslublarni yaratgan ustoz sozandalar elga tanildilar. 

Mavjud usullarni o‘zlashtirish bilan bir qatorda Ushbu san`atni zamonamizga mos 

holda talqin qilish, o‘zining bor kuchini sarf qilib rivojlantirishi lozim. O‘tgan davrda 

yashab ijod etgan san’atkorlar o‘zlaridan oldingi san’atkorlar malini puxta 

o‘rganishga katta ahamiyat berganlar, o‘zlashtirgan bilimlarini esa, keyingi avlod 

shogirdlariga o‘tkazganlar. Bu faqat doyrachilarning emas, balki barcha o‘zbek 

san’ati namoyomdalarining uslubi bo‘lmish “Ustoz-shogirt” an’anasidir. Mazkur 

nuqtayi nazardan kelib chiqib, kelajak avlodning o‘tmishga xos tarzda kamol 

topishi, bu barkamol avlod tarbiyasidagi asosiy vazifarlardan desak, mubolag‘a 

bo‘lmas. 

Bugungi davrda taraqqiyoti, axborot texnologiyalarining yangidan-yangi 

namunalari joriy etilayotgan bir paytda o‘zbek milliy zarblarini turli cholg‘ular, 

elektron vositalar va mavjud cholg‘u sozlarda tarannum etish imkoniyatlari 

ochilmoqda. O‘zbek usullarini zamonaviy texnika vositasida doyraning jonli 

sadosini tarannum etish yosh shijoatkor san’atkorlarimizning iodiy munosabatiga 

bog‘liq. 

